Legebiltzarreko Erregelamenduko 130. artikuluan ezarritakoa betez, Nafarroako Ogasun Publikoari buruzko apirilaren 4ko 13/2007 Foru Legea aldatzen duen Foru Lege proposamenari aurkezturiko zuzenketak Nafarroako Parlamentuko Aldizkari Ofizialean argitara daitezen agindu dut. Proposamen hori 2013ko irailaren 30eko 110. Nafarroako Parlamentuko Aldizkari Ofizialean argitaratu zen.

Iruñean, 2014ko otsailaren 13an

Lehendakaria: Alberto Catalán Higueras

1. zuzenketa

FORU PARLAMENTARI
MANU AYERDI OLAIZOLA

ETA PATXI LEUZA GARCÍA

JAUNEK AURKEZTUA

82. bis artikulua gehitzeko zuzenketa, "Emandako maileguak", honen barruan: "IV. kapitulua. Nafarroako Ogasun Publikoak emandako maileguak". Hona testua:

IV. kapitulua. Nafarroako Ogasun Publikoak emandako maileguak.

“82. bis artikulua. Emandako maileguak.

Foru Komunitateak eta haren mendeko entitateek –enpresa-entitate publikoak, fundazio publikoak eta sozietate publikoak–, kapitulu honetan ezarritakoarekin bat, funtsak utzi ahalko dizkiete maileguan pertsona fisikoei edo juridikoei, publiko nahiz pribatuei, kasuan kasuko mailegu-kontratua eginez.

Zioak: Nafarroako Ogasun Publikoari buruzko apirilaren 4ko 13/2007 Foru Legeak Nafarroako Aurrekontu Orokorrak, finantza-operazioak, diruzaintza, barne kontrola edo kontabilitatea bezalako oinarrizko alderdiak arautzen ditu.

Finantza-operazioei buruzko tituluan jorratzen dira zorpetze-operazioen auzia (Ogasun Publikoa, mailegu-hartzaile gisa) eta abalena (Ogasun Publikoa, abal-emaile gisa). Halere, ez ditu aztertzen Ogasun Publikoak hirugarrenei emandako maileguak.

Berariazko arau-esparrurik ezean, Nafarroako Gobernuaren eskumena da erabakitzea nori ematen dion mailegua, zenbat ematen duen maileguan eta zer baldintzatan ematen duen mailegua. Jakina, arrazoizkoa da Gobernuak erabakitzeko askatasun-tarte handi bat edukitzea arlo horretan, baina egokia da, orobat, zenbait muga ezartzea, eskumen hori behar bezala erabil dadin.

2. zuzenketa

FORU PARLAMENTARI
MANU AYERDI OLAIZOLA

ETA PATXI LEUZA GARCÍA

JAUNEK AURKEZTUA

82. ter artikulua gehitzeko zuzenketa, "Legezko gaitasuna", honen barruan: "IV. kapitulua. Nafarroako Ogasun Publikoak emandako maileguak". Hona testua:

IV. kapitulua. Nafarroako Ogasun Publikoak emandako maileguak.

"82. ter artikulua. Legezko gaitasuna.

1. Foru lege baten bidez baimendu beharko da mailegu-ematea. Horretarako, Nafarroako Aurrekontu Orokorrei buruzko Foru Legeak ezarriko du uneoro maileguek izan dezaketen gehieneko arrisku bizia, bai eta kasuko ekitaldian eman ahal izanen den gehieneko mailegu-bolumena ere, bi balio horiek bereiz finkatuta Nafarroako Foru Komunitateko Administrazioarentzat, batetik, eta haren menpeko entitateen multzoarentzat –enpresa-entitate publikoak, fundazio publikoak eta sozietate publikoak–, bestetik.

Ulertuko da aurreko lerrokadan aipatzen den gehieneko arrisku bizia dagokiola emandako maileguetatik kobratzeke dagoen printzipalari.

Zioak: Azken aldian harriduraz jakin dugu zer baldintzatan eman zion Nafarroako Gobernuak Tuterako Udalari mailegu bat 2006an, abenduaren 29ko 465/2006 Foru Aginduaren bidez. Diru askoko mailegu bat da, xede jakin baterako, interesik gabekoa, 16 urteko amortizazio-epe bat duena gabealditik aitzina, zeina hasiera batean 4 urtekoa baitzen, baina Gobernuak, 2011n, hiru urte gehiago luzatzea erabaki baitzuen. Mailegu horretan funtsak ematen ziren, gainera, kontratuan ezarritako xederako soilik erabiliko zirela bermatzeko beharrezkoak ziren tresna juridikoak ezarri gabe. Funts horiek, 7 urte igarota, ez dira egiazki erabili aurreikusitako xederako. Hori guztia gutxi balitz bezala, Tuterako Udalak berriro ere eskatu du mailegu horren gabealdia –eta horrenbestez, maileguaren amortizazio-epea– luza dadin. Orain dagoen moduan, 2014an hasi behar da amortizatzen. Argi dago operazio horrek normaltzat har litezkeen jarduketa-mugak gainditzen dituela.

Foru lege proposamen honen xedea da egindako akatsetatik irakaspen bat ateratzea eta gutxieneko araubide bat ezartzea, bermatze aldera ez direla berriro ere gertatuko Tuterako Udalari emandako maileguarekin gertatutakoaren moduko egoerak.

3. zuzenketa

FORU PARLAMENTARI
MANU AYERDI OLAIZOLA

ETA PATXI LEUZA GARCÍA

JAUNEK AURKEZTUA

"IV. kapitulua. Nafarroako Ogasun Publikoak emandako maileguak" izenekoaren barruan, "Legezko gaitasuna" izenburuko 82. ter artikuluari, 2. idatz-zatia gehitzea. Hona testua:

IV. kapitulua. Nafarroako Ogasun Publikoak emandako maileguak.

82. ter artikulua. Legezko gaitasuna.

“2. Parlamentuak berariazko baimena eman ezean, inongo pertsona fisikok edo juridikok ezin izanen du izan aipatutako Aurrekontuei buruzko Foru Legean ezarritako gehieneko arrisku biziaren ehuneko 5etik gorako zenbatekoa duten maileguen onuradun. Gehieneko arrisku bizia entitate emailearen arabera aintzat hartuko da, hau da, maileguak Nafarroako Foru Komunitateko Administrazioak edo haren menpeko entitateek emanak izatearen arabera.

Zioak: 82. ter artikulu berria proposatzen duen zuzenketarekin bat, hau da, Nafarroako Ogasun Publikoak maileguak emateko legezko gaitasunaren beharra ezartzen duenarekin, eta espiritu berarekin, horrelako operazioetarako gutxieneko arautze bat egon dadin.

4. zuzenketa

FORU PARLAMENTARI
MANU AYERDI OLAIZOLA

ETA PATXI LEUZA GARCÍA

JAUNEK AURKEZTUA

"IV. kapitulua. Nafarroako Ogasun Publikoak emandako maileguak" izenekoaren barruan, "Legezko gaitasuna" izenburuko 82. ter artikuluari, 3. idatz-zatia gehitzea. Hona testua:

IV. kapitulua. Nafarroako Ogasun Publikoak emandako maileguak.

82. ter artikulua. Legezko gaitasuna.

“3. Parlamentuak berariazko baimena eman ezean, inongo pertsona fisiko edo juridiko ezin izanen da izan Nafarroako Foru Komunitateak mailegu-hartzaile gisa formalizatutako azken zorpetze-operazioko interes-tasaren % 50 baino interes-tasa txikiagoa duen mailegu baten onuraduna".

Zioak: 82. ter artikulu berria proposatzen duen zuzenketarekin bat, hau da, Nafarroako Ogasun Publikoak maileguak emateko legezko gaitasunaren beharra ezartzen duenarekin, eta espiritu berarekin, horrelako operazioetarako gutxieneko arautze bat egon dadin.

5. zuzenketa

FORU PARLAMENTARI
MANU AYERDI OLAIZOLA

ETA PATXI LEUZA GARCÍA

JAUNEK AURKEZTUA

"IV. kapitulua. Nafarroako Ogasun Publikoak emandako maileguak" izenekoaren barruan, "Legezko gaitasuna" izenburuko 82. ter artikuluari, 4. idatz-zatia gehitzea. Hona testua:

IV. kapitulua. Nafarroako Ogasun Publikoak emandako maileguak.

82. ter artikulua. Legezko gaitasuna.

“4. Parlamentuak berariazko baimena eman ezean, inongo pertsona fisiko edo juridiko ezin izanen da izan printzipalaren amortizazio-gabealdia 4 urtetik gorakoa duen mailegu baten onuraduna".

Zioak: 82. ter artikulu berria proposatzen duen zuzenketarekin bat, hau da, Nafarroako Ogasun Publikoak maileguak emateko legezko gaitasunaren beharra ezartzen duenarekin, eta espiritu berarekin, horrelako operazioetarako gutxieneko arautze bat egon dadin.

6. zuzenketa

FORU PARLAMENTARI
MANU AYERDI OLAIZOLA

ETA PATXI LEUZA GARCÍA

JAUNEK AURKEZTUA

"IV. kapitulua. Nafarroako Ogasun Publikoak emandako maileguak" izenekoaren barruan, "Legezko gaitasuna" izenburuko 82. ter artikuluari, 5. idatz-zatia gehitzea. Hona testua:

IV. kapitulua. Nafarroako Ogasun Publikoak emandako maileguak.

82. ter artikulua. Legezko gaitasuna.

“5. Parlamentuak berariazko baimena eman ezean, Nafarroako Foru Komunitateak ezin izanen du eman xede jakin baterako mailegurik bermerik ezartzen ez duenik, ziurtatzeko ezen lortu nahi den xederako, ez beste ezertarako, baliatuko dituela mailegu-hartzaileak funts horiek".

Zioak: 82. ter artikulu berria proposatzen duen zuzenketarekin bat, hau da, Nafarroako Ogasun Publikoak maileguak emateko legezko gaitasunaren beharra ezartzen duenarekin, eta espiritu berarekin, horrelako operazioetarako gutxieneko arautze bat egon dadin.

7. zuzenketa

FORU PARLAMENTARI
MANU AYERDI OLAIZOLA

ETA PATXI LEUZA GARCÍA

JAUNEK AURKEZTUA

82. quater artikulua gehitzeko zuzenketa, "Mailegua emateko erabakia", honen barruan: "IV. kapitulua. Nafarroako Ogasun Publikoak emandako maileguak". Hona testua:

IV. kapitulua: Nafarroako Ogasun Publikoak emandako maileguak.

"82. quater artikulua. Mailegua emateko erabakia.

1. Nafarroako Gobernuaren erabaki baten bidez emanen dira aurreko artikuluan aipatzen diren maileguak, Ekonomia eta Ogasuneko kontseilariak proposaturik.

2. Nafarroako Gobernuaren erabakia berariaz operazio bakoitzerako emana nahiz zenbait operaziotarako emana izan ahalko da, eta betiere honako hauek zehaztuko ditu: mailegu-hartzailearen nortasuna, maileguak emateko epea eta gehieneko zenbatekoa, banakakoa edo osotarakoa".

Zioak: Nafarroako Ogasun Publikoari buruzko apirilaren 4ko 13/2007 Foru Legearen gainerakoan aplikatutako teknika juridikoarekin bat etortzeko, lege hori denez aldatu nahi dena.

8. zuzenketa

FORU PARLAMENTARI
MANU AYERDI OLAIZOLA

ETA PATXI LEUZA GARCÍA

JAUNEK AURKEZTUA

82. quinquies artikulua gehitzeko zuzenketa, "Maileguak formalizatzea", honen barruan: "IV. kapitulua. Nafarroako Ogasun Publikoak emandako maileguak". Hona testua:

IV. kapitulua: Nafarroako Ogasun Publikoak emandako maileguak.

"82 quinquies artikulua. Maileguak formalizatzea.

Ekonomia eta Ogasuneko kontseilariak formalizatuko ditu maileguak, eta erregelamendu bidez ezartzen den moduan dokumentatuko dira".

Zioak: Nafarroako Ogasun Publikoari buruzko apirilaren 4ko 13/2007 Foru Legearen gainerakoan aplikatutako teknika juridikoarekin bat etortzeko, lege hori denez aldatu nahi dena.

9. zuzenketa

NAFARROAKO PARLAMENTUKO
PARLAMENTU-TALDE POPULARRAK
AURKEZTUA
4. atala aldatzeko zuzenketa, zeina 127.e) artikuluari buruzkoa baita. Hona testua.

Zorpetzeari buruzko kontu orokorra, zeinak informazio xehakatua izanen baitu, batetik, Nafarroako Foru Komunitatearen zorpetzeari buruz eta, bestetik, haren menpeko entitateen zorpetzeari buruz; betiere, kapitalaren % 100 Nafarroako Gobernuarena bada".

Zioak: Zehaztea menpeko entitate horietako zeini eraginen dien.

10. zuzenketa

NAFARROAKO PARLAMENTUKO
PARLAMENTU-TALDE POPULARRAK
AURKEZTUA
4. atala aldatzeko zuzenketa, zeina 127.e) artikuluari buruzkoa baita. Hona testua.

Emandako abalen egoera-orria, ekitaldian zehar emandako saldo abalatu baimenduetan izandako aldaketak adierazita, informazio xehakatua emanez, batetik, Nafarroako Foru Komunitateari buruz eta, bestetik, haren menpeko entitateei buruz; betiere, kapitalaren % 100 Nafarroako Gobernuarena bada".

Zioak: Zehaztea menpeko entitate horietako zeini eraginen dien.

11. zuzenketa

NAFARROAKO PARLAMENTUKO
PARLAMENTU-TALDE POPULARRAK
AURKEZTUA
128. artikuluko azken lerrokada kentzeko zuzenketa.

12. zuzenketa

FORU PARLAMENTARI
MANU AYERDI OLAIZOLA

ETA PATXI LEUZA GARCÍA

JAUNEK AURKEZTUA

III. tituluan, "Finantza eragiketak", III, kapituluaren ondoren, IV. kapitulu bat gehitzea: "Nafarroako Ogasun Publikoak emandako maileguak". Hona testua:

"IV. kapitulua. Nafarroako Ogasun Publikoak emandako maileguak"

Zioak: Nafarroako Ogasun Publikoari buruzko apirilaren 4ko 13/2007 Foru Legeak Nafarroako Aurrekontu Orokorrak, finantza-operazioak, diruzaintza, barne kontrola edo kontabilitatea bezalako oinarrizko alderdiak arautzen ditu.

Finantza-operazioei buruzko tituluan jorratzen dira zorpetze-operazioen auzia (Ogasun Publikoa, mailegu-hartzaile gisa) eta abalena (Ogasun Publikoa, abal-emaile gisa). Halere, ez ditu aztertzen Ogasun Publikoak hirugarrenei emandako maileguak.

Berariazko arau-esparrurik ezean, Nafarroako Gobernuaren eskumena da erabakitzea nori ematen dion mailegua, zenbat ematen duen maileguan eta zer baldintzatan ematen duen mailegua. Jakina, arrazoizkoa da Gobernuak erabakitzeko askatasun-tarte handi bat edukitzea arlo horretan, baina egokia da, orobat, zenbait muga ezartzea, eskumen hori behar bezala erabil dadin.

